Do Nazaretu

(Łk 1, 26-38)

Do Nazaretu pòsłôł Bóg anioła swégò

Do dzéwicë, co zdónô chłopù mionã Józef

Z Dawida rodu, a Ji miono ba- Marija

I stanął przed Nią aniół Gabrijel i mówi:

Bądz pòzdrowionô, pełnô łasczi- Pón je z Tobą!

Błogòsławionô midzë białkoma jes swiata

Òna sã przelãkła pòzdrówka i òsobë

Rozmiszla, co znaczëłë te słowa, niewiasta...

Të môsz ù Bòga łaskã nalazłé, Marijo

Pòczniesz, ùrodzysz Sëna i dôsz miono Jezës

Òn, Sënã Nôwëższégò bãdze sã nazywôł

Panowac mdze nad rodã Jakùba na wieczi!

Jakùż to stac sã mô, nie znajã przecã chłopa?

Zestąpi na Cã Swiãti Duch, mòcą òkrëje

Temù no Swiãté téż, co sã narodzy w szopie

Zwac Bòżim Sënã bãdą, póczi dzejów dzeje...

A wej téż Twòja krewnô, Marijo- Elżbiéta

Co za nierodną mielë- téż pòczãła sëna

W szóstim je miesądzu ju, chòc z wiekã przekwita

Bò niemòżebnégò nick ni ma dlô naj Bòga!

Na to pòsłańcowi Marija kórno rzekła:

Hewò służebnô Pańskô jô, niech mie sã stónie

Pòdług twòjégò słowa. Pò tim aniół òdszedł

I wróca do Józefa, z chtërnym bëła zdónô. 

